
El 10 de diciembre de 1948, la Asamblea General de las Naciones Unidas aprobó y proclamó
la Declaración Universal de Derechos Humanos, cuyos artículos figuran a continuación:

“DISTRIBUIDO GRATUITAMENTE POR EL MINISTERIO DE EDUCACIÓN
PROHIBIDA SU VENTA”

SÍMBOLOS DE LA PATRIA

Declaración Universal de los Derechos Humanos

Somos libres, seámoslo siempre
y antes niegue sus luces el Sol,
que faltemos al voto solemne
que la Patria al Eterno elevó.

HIMNO NACIONAL ESCUDO NACIONALBANDERA NACIONAL

PERÚ Ministerio
de Educación

Chaska warmachas 5 
watayuq   kasqa, sapa 
punchawsi  yachay 
wasinman allquchan 
Chuspiwan pusakusqa riq.  

Huk tutamantas yachay   
wasiman richkaspa,   
kuyayllapaq pillpintuta  
qawarquspan, qipantas 
kallpakusqa. 

Chayna hapiy munasqanpis 
wikapakurqusqa, uyachansi 
rumi hawanman chayarqusqa.
Uyachanqa kirikurqusqas, 
hatun simihinaraqsi 
kichakurqusqa. Llumpaytas 
Chaskaqa nanaywan 
waqasqa. 

Chuspiqa rinkaylla 
amawtaman willaqsi  
chayarqun. Kanikullansi, 
yachay wasimanta  haykunraq 
lluqsinraqsi, hinaptinsi 
yachachiq qatiparqusqa.

Amawtaqa yawar yawar 
uyayuqtas   Chaskataqa 
waqachkaqta tarirqusqa.
Hinaspas chaylla taytanta 
qayachimusqa.

Chaskapa Taytanqa pisipay 
pisipaysi chayarqamusqa, 
uyan kirisqata qawaspan, 
chaskata marqarikuspa 
wasinman apananpaqña 
kachkaptinsi,  hampiqkunapas 
chayarqamusqaku.
Hamuqkunaqa hampina 
wasiman apaytas uyachanta 
siramunankupaq munasqaku. 
Taytanqa mana munasqachu, 
wasiman pusakusqa. 

Taytanqa, 
Chaskata 
kawitupi 
churaykuspas,  
maychi yakuta 
tinpurqachin, 
wakintañataqsi 
maraypi  
kutarquspa 
ispaywan, 
yana kachiwan 
hukllawarqusqa.

Maychi 
yakuchawansi 
kirintaqa 
mayllarqun,  maychi 
kutasqawanñataq 
uyachanman 
laqarqun, hinaspas  
chuya latapachawan 
qataykusqa.
Chaynallatas sapa 
punchaw kirintaqa 
hampisqa.

Chaskaqa, 
allinyarquspanñas 
yachay  wasiman 
kutisqa.
Amawtaqa 
qawarayakunraqsi, 
manas uyachanpi 
ima kiripa 
yupillanpas 
kasqachu. 

Chaskaqa 
yachay wasipi 
masinkunamansi 
maychi qura 
uyachan 
hampisqanmanta 
willakusqa.

Warmakunaqa, 
wasinta kutispas 
ayllunkuman 
willakusqaku. 
Chay 
punchawmantas 
llaqtapi qalay 
ayllukuna, maychi 
hampita kirikuna 
chakichiqmi 
nispanku 
waqaychasqaku.

Chaskapas 
waqaychakuspa 
puriyta, hinallataq 
mana qillpintu 
qatipayaytapas 
yacharqusqataqsi.

